
	ఆ.	
జలములాడి మేనఁ గలపంబు నలఁది య, చ్చెలువ చలువవలిపెచీరఁ గట్టి

ముడిచి కుడిచి లేచి విడియంబు సేయుచు, మొదలియామమయిన యద నెఱింగి.

	ఉ.	
ఆతెలిగంటిగంటి నెరసైనవిభుం డరిగె న్నిరంకుశ

ప్రీతి రమింపవచ్చు నిటఁ నిల్వుము నీ వని త్రోవ దూతి మా

రేతిరిఁ బోయి చీరనగరీప్రతిరథ్యముసుం గొనర్చి సం

జాతకుతూహలుం డగుచు జారుఁడు దత్సదనంబుఁ జేరఁగన్.

	ఆ.	
కోళ్లు మూయ మద్దుగొంగడిఁ బఱిచిన, మంచమునకుఁ గ్రొత్తమగనిఁ గొనుచు

కులుకునడల నరిగి కూర్చుండె దానిక్రిం, దింటిమగఁడు డాఁగు టెఱుఁగలేక.

	చ.	
ప్రవిఘటితానురూపదృఢబంధ మమంధరమోదకృద్గళా

రవము కటీకపోలముకురస్తనదృష్టనఖక్షతంబు కై

తవపరిహాసభాషితమతాంతచపేటమపాప్తలజ్జను

ప్రవదుపగూహ ముల్లసిలె సంగమ మిద్దఱకు న్నిరాంధ్యమై.

	క.	
సాధీయాకృతధారా, సాధారణకరశిఖరనిశాతనఖంబుల్

సాధింపఁగ రతినాథా, యోధనసాధనము లయ్యె యువయువతులకున్.

	క.	
ఆసతి యుపపతియును నిజ, వసతిం జెలరేఁగి య ట్లవారణగాఢో

ల్లసనమునఁ బెనఁగ దుసికిలి, వెస నచ్చెలికాలు మగనివె న్నొఱయుటయున్.

	క.	
దిటచెడక యద్ధరిత్రీ, కటిమదిలో నిశ్చియించెఁ గనలున నీచీఁ

కటీ నెక్కటి నిక్కడికం, కటిక్రిం దిటు వచ్చె గట్టిగా మగఁ డనుచున్.

	క.	
రతితృప్తిఁ బొంది యయ్యుప, పతి నాతిం జూచి పలికెఁ బద్మముఖీ నీ

పతిరతిలో నారతిలో, మతిః దలఁగఁగ నీకు బ్రియతమం బెయ్యదొకో.

	క.	
నోరార్పక నిక్కము జెపు, మా రామా ప్రేమ ననిన నది వానిదెసన్

గూరిమిఁ గలిగియు నలరథ, కారమనోరంజకంబుగా నిట్లనియెన్.

	మ.	
[1]పతి కందర్పరహస్యకేళికిఁ దలంప న్నాక్షరోచ్చారణ

స్థితి ముంగొంగుపసిండి గాదె మది నాతిం బ్రీతిఁ దేలింపఁగా

కతివారాగతుఁడై విరక్తిఁ దొఱఁగంగాఁ జేరుజారుండు సీ

సతమే దెప్పకు వానితోడిరతి నిస్సారంబు రాజాస్యకున్.

	క.	
ఇది యేటిమాట యేలా, వదిరెదు నిను నీవెఱుంగవా నారమణుం

డుదధిచిఱుపడియ వీవ, ల్లది నే ననపన్నఁ దెలియదా నీమదికిన్.

	క.	
రోఁత నినువంటిమానిసి, క్రోఁతికి నామగనిఁ బేరుకొనఁ జక్కెరకున్



	 



	↑ ప్రతిప్రాణేశరహస్యకేళికి నని పాఠాంతరము.

		 ఈ పేజీలో చివరి మార్పు 19 మే 2023న 13:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

